
Saytaane naagu na ci jullikat yi jaamu ko ci goxi
araab yi, waaye ci jaxase seen diggante

Jéle nafu ci Jaabir yal na ko Yalla dollee gérém mu wax ne: dégg naa Yonente bi yal na
ko Yalla dolli xéewal ak mucc mu wax ne: «Saytaane naagu na ci jullikat yi jaamu ko ci

goxi araab yi, waaye ci jaxase seen diggante».
[Wér na] [Muslim soloo na ko]

Yonente bi yal na ko Yalla dolli xéewal ak mucc day xibaare ne Ibliis naagu na ci way-gém yiy
julli Auy dellu di ko jaamu ak di sujjéotal ay xérém ci goxi araab yi, waaye du den di ko
xemmem, te pasteefam ak coonoom ak jéfam ak doxam denul di nekk ci jaxase seen
diggante ci ay xuloo ak bafante ak xeex ak fitna ak yu ko niru.

